
Ïoh pdiang jingmaham u Nonghikai skul ka Nepal halor ka
jingshlei um; U la lah ban pyllait im haduh 1,643 ngut ki khynnah
Kathmandu, Nailur :U
Rajendra Dawadi u dang don
ha skul haba u la ïoh ïa ka
jingmaham ba ka jingshlei um
kaba jur ka dang don ha ka
lynti ban poi sha katei ka
thain. U la bthah mardor ban
pynkynriah noh ïa ki khynnah
skul bad lah ban pyllait im
haduh 1,643 ngut ki khynnah
na ka jingshlei um kaba
shyrkhei ha Nuwakot district
ka Nepal.

U Dawadi 47 snem rta u dei
u Principal bad nonghikai ha
ka sobjek English ha
Tribhuvan Trishuli
Secondary School kaba don
ha Trishuli Valley. Ha ka por
kumba 9:20 baje mynstep jong
ka sngi Balang ba la lah, uwei
u paralok u la phone ia u bad
maham ba kawei ka shnong
kaba don hajan ka la shah rong
noh ha ka wah. U la bthah ia u
Dawadi ban phet krad noh
mardor, ong ka lad pathai
khubor.

U Dawadi ha kaba sdang u
la pyrkhat ba ka skul ka long
kaba shngain. Ka jingtei lai
mala kaba la shna da ka
dewbilat ka don kumba 60
meter eiei shaneng jong ka
wah. Hynrei shen, uwei u
longkpa u la mareh sha katei
ka skul bad pyntip ba ka um
ka la kiew sted bha.

Mar kumta hi u la
pynsawa ia ka baje skul bad u
la ong ia ki nonghikai ba kin
sei noh ia ki khynnah na ki
kamra klas jong ki. U la khot
ruh ia ki nongniah jong ki bos
skul bad bthah ia ki ban phai
biang. Ha kata ka por, kawei
ka bos kaba um lah ban
iakynduh ka la dep ban iaid
lyngba ia ka jingkieng.

Ki khynnah ki la sdang
ban kiew sha ki jaka kiba

kham jrong. Ia kawei ka
khynnah kynthei kaba don ka
jingsheptieng la pynkit noh
da ka thuk thuk.Kiwei pat ki
khynnah ki mareh da ka kjat,
katba u Dawadi pat u la bud ia
ki. Ki khynnah khatduh ki la
leit rieh ha trai jong uwei u
dieng bodhi.

Tang hadien katto katne
por ka umsaw ka la sar ia katei
ka jaka. Ka jingsylla ka
khyndew ktieh ha ryngkat ki
maw bad htha ki la pynjot ia
ki jingtei, ki jingkieng bad
kiwei kiwei ki jingtei,
kynthup ia ka skul. Hynrei
baroh 1,643 ngut ki khynnah
ki la lait im. Kiba bun ki
nongtrei jong ka skul ruh ki la
lait phet. Hynrei arngut ki
nongtrei ki la iap.

U nonghikai social history,
u Santos Pariyar, 32 snem rta
u la shah rong noh ha ka um
hadien ba u leitphai biang sha
ka kamra kaba u la ai wai
hajan wah ban shet jingbam
mynstep. U nongap skul u
Sultan Lama ruh u la iap
hadien ba u la leit biang sha
katei ka skul ban khang ia ki

jingkhang jong ka.
Katei ka jingshlei um ka

la wan jia na ka jingtwa ki jaka
thah bad ki maw ba radbah
kiba  bthei na u lum Langtang
Lirung hajan khappud ka
Nepal bad ka Tibet. Kine ki la
hap kumba 1,200 mitar sha ka
bynta ba sharum jong ka wah
Lhende Khola.

Katei ka jingshlei um ka

Ïap haduh 37 ngut na ki jingthombor ka Russia ha
ka thaiñ Bucha ka Ukraine; Ong u Heh Sorkar

Kyiv, Nailur: Haduh kumba
37 ngut ki briew ki la ïap ha
ka thain Bucha ka Ukraine
hadien ki jingthombor jong ka
Russia ha ka miet sngi
Thohdieng ba la lah, ong ka
khubor heh sorkar.

Ha kine ki jingjia haduh
42 ngut ki briew kynthup 4
ngut ki khynnah ki la mynsaw
bad kumba 50 tylli ki
ïingbriew ki la shah pynjulor,
ong u Timur Tkachenko, uba
dei u heh jong ka Kyiv
Regional State.

“Kaba sngewsih ka long ba
la pynthikna ba ki don haduh
37 ngut kiba la ïap haduh
mynta, bad kane ka jingkheiñ

ka lah ban nangkiew,” ong u
Tkachenko, da kaba pynpaw
ïa ka jingsngewlem sha kiba
haïing hasem bad kiba ieid ba
thoiñ jong kito kiba la shah
pynïap.

U Tkachenko u iathuh ba
u Taras Didych, uba dei u
khliehduh jong ka thain
Dmytrivka, u dei napdeng
kiba la shah pyniap. U Didych
u dei  uwei na kiba nyngkong
eh ban leit mareh sha katei ka
jaka ban iarap ia ki briew," u
la ong. Haduh palat 381 ngut
ki briew kaba kynthup ia  59
ngut ki khynnah la
pynkynriah noh mardor na
katei ka thain, u la ong.

 U President ka Ukraine, u
Volodymyr Zelenskyy, u la
ong ha ka X ba kawei ka
ïingbuh mar ka la shah
lynshop bad ba ki jingtei kiba
don sawdong, kynthup ïa ki
ïingsah bad ki jaka sumar ïa
ki tymmen bad kiba duna
dkhot met ki la shah ktah ha
katei ka jingshah thombor.

U Zelenskyy u la khot ia
ka jingbuh ia ki tiar pynbthei
hajan ki jaka sah briew
shaphang sepngi jong ka Kyiv
kaba pynpaw ia ka jingbym
shimkhia kaba jur na ka liang
jong kito kiba buh ia ki tiar
pynbthei hajan ki iingbriew.

"Ka jingtohkit halor ki

kam pyntriem ka dang ïaid
shakhmat. Ki jingshisha
baroh ki dei ban shah tohkit
pura. Kawei pat kaba kum
kane ka kam pyntriem hadien
kaei kaba la jia ha Vyshneve
ka long kaba ym lah ban
pdiang satia," ong u Zelenskyy.

U Zelenskyy u la ong ruh
ba 10 tylli ki thaiñ ha kylleng
ka ri ki la shah thombor ha ka
shi miet, da kaba bynrap ba ka
Kyiv ka don hapoh ka jingshah
thombor kaba khlem sangeh
lyngba ki drone bad ba ym lah
ban iehnoh ïa ka Ukraine
marwei ha kaba wad ïa ki lad
ki lynti ban ïada na kum kine
ki jingshah thombor.”

Kane ka la wan long ruh
ha ka por ba u president ka
Russia u Vladimir Putin u la
maham ba u lah ban
pyndonkam da ki tiar ïaleh
nukliar (Tactical nuclear)
kum ka lad kaba khatduh ha
ka thma Ukraine, ong ka lad
pathai khubor da kaba kdew
ïa ka jingpynpaw da ki briew
kiba ïajan bad ka Kremlin.

Kine ki tiar nukliar ki dei
kiba lah ban ther sha ki jaka
ba kham jan bad kiba la shna
na ka bynta ban pyndonkam
tang ha ki madan thma bad
ym kiba thmu pura ïa ki
nongbah ne ki ri.

Ka ding kaba klang na ka jingthombor ka Russia sha ki bynta ka Ukraine.

U nonghikai skul uba la lah ban pyllait im ïa ki khynnah na ka jingshlei um.

Ïap 27 ngut ki nongleit jingïaseng na ka jingïatyng
-khuh ka Minibus bad ka trok ha Zimbabwe

Harare, Nailur: Kawei ka
minibus kaba kit ïa ki nongleit
jingïaseng ka la ïatyngkhuh
markhmat bad kawei ka trok
ha ki bynta pdeng ka Zimbabwe
kaba la pynïap ïa 27ngut ki
briew, ong ka khubor pulit ha
ka sngi Saitjaiñ ba la lah.

Katei ka jingjia ka la jia ha
ka por kumba 6:30 jong ka sngi
Thohdieng ba la lah ha Chivhu,
kaba jngai kumba 140 kilomitar

shaphang shathie jong ka
nongbah Harare, ong ki pulit.

Katei ka trok kit mar ka
dang iaid lait ia kawei pat ka
kali hadien ba ka la iatyngkhuh
bad katei ka minibus kaba kit
ia ki nongmane sha kawei ka
jingialang.

Baroh ar tylli ki kali ki
kit ia ki nongleit nongwan
kiba ym lah ban tip thikna,
ong ki pulit kiba la bynrap

ba ki don hynniew ngut kiba
la ngat ha ki jingmynsaw ha
katei ka jingjia.

Ki dur ba la sam ha ki
social media da ka tnad pathai
khubor ki pyni ba katei ka
minibus kaba la julor phom
katba ka trok ka la sahkut ha
shiliang jong ka surok.

Ki jingjia aksiden kali ki
dei kiba ju jia khah khah ha
Zimbabwe, ha kaba ki surok

Ka minibus kaba la pra phom hadien ka jingïatyngkhuh bad ka trok.

ki dap da ki thliew ki syar
namar ki snem jong ka
jingbym don ka jingbei pisa
bad jingbym shimkhia.

Ha u bnai Iaiong ba la dep
ym duna ia ka 18ngut ki briew
ki la iap haba kawei ka minibus
ka la bthei bad kem ding ha
kawei ka surok bah ha ka thain
shathie, katba ha kaba sdang
jong katei ka taiew, kawei ka
kynthei bad ki 5 ngut ki khun
jong ka, ki la iap haba ka kali
kaba ki shong ka la ia tyngkhuh
bad kawei ka trok kit mar ha
kawei pat ka surok bah kaba
pyniasoh ia ka Zimbabwe bad
ka South Africa.

Na ka liang ki bor pulit jong
ka thain ki la sdang ban
pynlong ia ka jingtohkit kaba
bniah ban lap ia ka daw tynrai
kaba lam sha kane ka jingjia
bad ka sngewsih, bad ha kajuh
ka por ka la shimkhia ruh ban
pynthikna ha kaba iadei bad
ki lad jingsumar na ka bynta
kito kiba ngat ha ki
jingmynsaw.

Shah pynpra ka temple Hindu kaba la palat 100 snem
ha Pakistan ban ai jaka ban tei ïa ka Madrassa :Kaiphot

Islamabad, Nailur: Ki
nongïakhih halor ki hok
longbriew manbriew ha
Pakistan ki la ïatylli lang ban
khot ïa ka jingtohkit halor ka
jingkynnoh pynpra ïa kawei ka
temple Hindu kaba la  palat
shispah snem ha ka thaiñ
mihngi jong ka jylla Punjab,
kaba la ïathuh ba la pynpra noh
ha u bnai ba la dep khnang ba
ïa ka jaka jong ka yn lah ban
pyndonkam na ka bynta ban
pynheh ïa kawei ka madrassa
kaba don marjan.

Ka kynhun jong ki trai
shnong, ki kynhun rit paid, bad
kawei ka seng sain pyrthei ki la
kyrpad ia ka sorkar u Shehbaz

Sharif ha Islamabad ba kan
shna thymmai ia katei ka jingtei
kaba la jan don 125 snem bad
ban weng noh ia ki jingkynnoh
kurup ia ka jaka jong ka, ong ka
lad pathai khubor.

Katkum ka khubor, ka
kynhun jong ki riewshit niam,
ki dkhot jong ka seng Islamic
kaba la khang pyrshah ka
Tehreek-i-Labbaik Pakistan
(TLP) ki la pynpra ïa katei ka
temple ha ka 21 tarik u Nailar
ban pynrung ïa ka jaka jong ka
ha kawei ka Seminary kaba don
marjan bad ka.

Hynrei ka sorkar ka la kam
ba katei ka temple kaba la rim
ka la twa namar ka jingjur jong

u slap ha katei ka thain.Kane
ka temple kaba don ha ka jaka
kaba heh kumba 1,000 sq meter
ka don ha ka shnong Siraj jong
ka Narowal, kaba jngai kumba
130 kilomitar na Lahore.

Ka Pakistan Masiha Millat
Party (PMMP), ka seng saiñ
pyrthei kaba pynleit jingmut
ïa ki rit paid, ka la kyntu ïa ka
sorkar Punjab ba la ïalam da ka
Myntri Rangbah ka jylla, ka
Maryam Nawaz Sharif ba kan
leh eiei pyrshah ïa kito kiba
donkti halor katei ka
jingkynnoh  pynpra ïa katei ka
jingtei lehniam bad ban
pynthikna ban tei pat ïa ka.

Haba kren bad ka lad

pathai khubor u chairman ka
PMMP u Aslam Parvez Sahotra
u la ong ba u la iakynduh ia u
Additional Home Secretary ka
Punjab ha ka 28 tarik u Nailar
bad u la aiti ruh ia ka
aplikeshon ban leh eiei
pyrshah ia ki nongleh kam
bymman kiba la shah kynnoh
donkti bad ki ophisar kiba la
shah kynnoh ba kim lah ban
iada ia katei ka temple.

U la kynnoh ruh ba hadien
la weng noh ïa ki nar shap
lehniam jong ka temple bad
kiwei kiwei ki tiar na katei ka
jingtei ba la pynpra hadien
kata la weng noh ia ki na katei
ka jaka.

U Sahotra u la kdew ba ïa
ka jaka ba marjan bad ka temple
la ai wai mynshwa da ka
Evacuee Trust Property Board
(ETPB) na ka bynta ka
madrassa, hynrei hadien la
weng noh ïa kane ka jingai wai
hadien ba la kynnoh ba ka bai
wai ka la sah khlem siew la
katto katne snem bad ïa ka jaka
ym shym la pyndonkam na ka
bynta ka jingthmu ba la kdew.

Haba phai sha ka kaiphod
jong ka tnad khajna, u Sahotra
u la kynnoh ba katto katne
ngut ki riew shimet ki la shong
beaiñ ha ki jaka sah bad kiwei
kiwei ki bynta jong katei ka
jaka.

Ka Sorkar ka la kam ba kane ka temple ka la twa hi nanar ka jingjur slap.

la pyniap ia ki spah ngut ki
briew ha Nepal bad Tibet bad
ka la jah rngai da ki hajar ngut
kiwei pat. Ka Nepal ka la sakhi
ia ka jingiap kaba la kynjoh
sha ka palat 1000 ngut bad ka
jingjah rngai jong palat palat
4000 ngut kiwei pat. Ka China,
ka iathuh ba ki don 16 ngut
kiba iap bad 546 ngut kiba jah
rngai ha Tibet.

JAWAHAR NAVODAYA VIDYALAYA: SOUTH WEST KHASI HILLS: MAWKYRWAT: MEGHALAYA-793114
WALK- IN- INTERVIEW

A Walk-In-Interview for the post of TGT, Computer Science (1 post) will be conducted at Jawahar Navodaya
Vidyalaya, South West Khasi Hills, Mawkyrwat on 08/09/2026 (Tuesday) purely on contract basis up to the end
of the current academic session i.e. 2026-27 or till the joining of regular incumbent, whichever is earlier.
Monthly Remuneration: For TGTs : Rs 40,625/-
1) TGT (Computer Science)
Essential Qualification:
1. Bachelor’s Degree in Computer Application (BCA) with at least 50% marks from a recognized institution.

OR
Graduation in Computer Science/ IT from a recognized institution with at least 50% marks in the concerned subject
and also in aggregate provided that the Computer Science subject must be studied in all the years as main subject.

OR
BE/B.Tech. (Computer Science/ Information Technology) with at least 50% marks from a recognized institution.
2. Qualified in the Central Teacher Eligibility Test (Paper-II) conducted by the Government of India.
3. Bachelor’s Degree in Education from NCTE recognized institution with at least 50% marks.

OR
Three years Integrated B.Ed.-M.Ed. from NCTE recognized institution with at least 50% mark

OR
Four years integrated Degree with at least 50% marks from NCTE recognized institution including B.Ed. component.
Desirable:
1. Experience of working in a recognised residential school.
2. Working knowledge of English and Hindi/Bharatiya Bhasha.
Candidates are invited to attend a WALK-IN-INTERVIEW along with their original Educational and Experience
Certificate with one set in photocopy (Self Attested) and one recent colour passport size photograph.
No T.A. or D.A. will be paid for attending the interview.
Venue: JNV, South West Khasi Hills, Mawkyrwat
Date: 08/09/2026 ( Tuesday)
Timing: From 10:30 A.M to 1:30 PM

Sd/-
PrincipalMIPR No. 1542, Dt. 01/09/2026

A GOVERNMENT OF MEGHALAYA UNDERTAKING
Shalom Building, 1st Floor, Lower Lachumiere, Shillong - 793001, Meghalaya, India

EMPLOYMENT NOTIFICATION
(Advertisement No. MAL/180/2024174/ dated 01.09.2026)

The Meghalayan Age Ltd (MAL) invites applications from eligible candidate in prescribed format to fill up
the following positions on contractual basis.
# Position Educational Qualification Desired Place of Competencies

Experience Posting required
1. Tourism Bachelor’s or Master’s degree 3-4 years - West Jaintia

Program in Tourism Management, of experience Hills (Headquat-
Coordinator Travel and Tourism, Hospitality in the tourism ers: Jowai)- 1 No

Management, Hotel industry - Shillong (O/o
Management, or an MBA with preferred, Meghalayan
a specialization in Tourism or but freshers Age Limited)-
Hospitality. can also apply. 2 Nos

Interested candidates may visit https://www.themeghalayanage.com/home and check in Careers section
for detailed job description, qualifications and experience required and may send their application
through hardcopy or email on or before 18th September, 2026 to recruitment@themeghalayanage.com

Sd/-
Chief Administrative Officer
Meghalayan Age Limited

Visit
https://www. the
meghalayanage
.com/home for
more details

MIPR No. 1545, Dt. 01/09/2026

Pyrshang siat ka North Korea ïa
ki namding ballistic  bathymmai
Pyongyang, Nailar: Ka North Korea  ka la bteng ïa ka
jingpyrshang siat ïa ki namding ballistic bathymmai ha ka
sien kaba ar hapoh shi taïew, ha kaba ka ri ba marjan jong
ka la ong ba ka lah dei ka
jingpynpaw pyrshah ia ka
jingkilan met ka ban wan
hapdeng ki shipai ka South
Korea bad ka US ia kaba ka
North Korea ka shim ba ka
dei ka jingpynkhreh ban
hiar thma pyrshah ïa ka.

Ki heh shipai ka South
Korea ki ïathuh ba u
namding ba la siat na ka
thaiñ Wonsan kaba don ha
ka thaiñ mihngi rud duriaw
jong ka thain North Korea
ka la jia ha ka por 6 baje
mynstep, ha kaba u la her
ha ka jingjngai kaba 700
kilomitar. Ka la ong ba ka
South Korea ka dang long
kaba la pynkhreh ban ïaleh
pyrshah ïa kino kino ki
jingpynthut na ka North
Korea da ka jingïatreilang
bad ka United States.

Ka National Security
Council ka South Korea ka
la pynmih ïa ka jingpynbna
kaba kyntu ïa ka North
Korea ba kan sangeh noh ïa
ki jingpyrshang siat
namding, ia kiba ka la ong
ba ki dei ki jingleh pynbitar
kiba ïaid pyrshah ïa ki rai
jong ka U.N.

Kiba buntylli ki rai jong
ka UN ki la khang ïa ka
North Korea ba kan
pyrshang siat ïa ki namding
jong ka. Hynrei ka North
Korea kam shym la
pynsngap hynrei ka la
pynjur ïa ki jingpyrshang
siat namding bd ïa kiwei pat
ki tiar thma ban pynkhlain
ïa ki jingtreikam kiba iadei
bad ki tiar thma nukliar
kumjuh ki namding  naduh
ba ka jingïadei hapdeng u
Kim bad u President Donald
Trump ka la pulom noh ha u
snem 2019.

Ka tnat iada ri jong ka
Japan ruh ka la ong hynne
ka sngi Balang ba ka la
sakhi ia ka jingsuba pynher
ïa ki namding ballistic na
North Korea.


